ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ  ՆՈՅԵՄԲԵՐԻ 26-Ի N 1394-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Համաձայն ՀՀ կառավարության 26.11.2015թ. թիվ 1394-Ա որոշման ՀՀ Սյունիքի մարզի Սիսիան քաղաքի Կամոյի փողոցի N5 հասցեում գտնվող շենքի 1-ին հարկից  153,76 քառ. մետր մակերեսով տարածքը տասնհինգ տարի ժամկետով, անհատույց օգտագործման իրավունքով տրամադրվել է «Սյունիքի մարզի հաշմանդամների «Խարիսխ» հասարակական կազմակերպությանը՝ կազմակերպության կողմից ներկայացված ծրագրով նախատեսված աշխատանքների իրականացման նպատակով:
        Տեղեկացնում եմ նաև, որ ի կատարումն ՀՀ կառավարության 26.11.2015թ. թիվ 1394-Ա որոշման 2-րդ կետի ՀՀ կառավարությանն առընթեր պետական գույքի կառավարման վարչության և «Սյունիքի մարզի հաշմանդամների «Խարիսխ»» հասարակական կազմակերպության միջև 21.01.2016թ. կնքված ոչ բնակելի տարածքի անհատույց օգտագործման թիվ 10/0016 պայմանագրի համաձայն «Խարիսխ» հասարակական կազմակերպությունը պարտավորվել էր անհատույց օգտագործման պայմանագիրն ուժի մեջ մտնելուց հետո /անհատույց օգտագործման իրավունքով տրամադրվող տարածքի հանձման-ընդունման ակտը ստորագրելու օրվանից/ տարածքի վերանորոգման և գույքի ձեռք բերման նպատակով երկու տարվա ընթացքում կատարել 1 մլն դրամի չափով ներդրումներ` յուրաքանչյուր տարի հավասարաչափ: 
     	Հաշվի առնելով, որ կազմակերպության կողմից ստանձնած վերանորոգման համար նախատեսած գումարը որոշ հանգամանքների պատճառով  ուշանում է, հետագա խնդիրներից խուսափելու նպատակով ՀՀ Սյունիքի մարզպետը 01.06.2016թ. գրությամբ դիմել է ՀՀ վարչապետին՝ ՀՀ կառավարության 26.11.2015թ. թիվ 1394-Ա որոշմամբ սահմանված, «Խարիսխ» հասարակական կազմակերպության կողմից ստանձնած պարտավորությունների կատարումը, մեկ տարի ժամկետով հետաձգելու խնդրանքով:  
Ելնելով վերոգրյալից և հիմք ընդունելով ՀՀ վարչապետի  17.06.2016թ. թիվ 02/23.17/8748-16 հանձնարարականը՝ Վարչությունը մշակել է «ՀՀ կառավարությանն 2015 թվականի նոյեմբերի 26-ի թիվ 1394-Ա որոշման մեջ փոփոխություն կատարելու մասին» ՀՀ կառավարության որոշման նախագիծը, համաձայն որի «Սյունիքի մարզի հաշմանդամների «Խարիսխ» հասարակական կազմակերպության կողմից ստանձնած ներդրումները նախատեսվում է իրականացնել  պայմանագիրն ուժի մեջ մտնելուց 1 տարի հետո:

